
એ દુનિયા હજુ દૂર નથી ગઈ
૧૭
 






‘માર્ટિન લ્યૂથરનો યુગ એ હિંદ ખાતે પણ જોરદાર
ધાર્મિક પ્રવૃત્તિનો કાળ હતો. કારણ કે એ કાળે મુખ્ય મુખ્ય
હિંદુ સંપ્રદાયોના કમમાં કમ ત્રણ સ્થાપકો એવા હતા કે જે આ
મહાન યુરોપી સુધારકના સમકાલીન હતા. ત્રણે ઉત્તર
ભારતના હતા. વલ્લભાચાર્ય કાશીમાં પ્રબોધતા, ચૈતન્ય
બંગાળાના નદિયામાં, ને નાનક પંજાબમાં.

‘વલ્લભ:–જન્મ ૧૪૭૯માં. બાળ ગોપાળની પૂજા ને
પ્રતિષ્ઠા કરી. વલ્લભે એમ નિરૂપ્યું કે માનવ–આત્મા દિવ્ય
સત્ત્વનો એક તણખો છે. સંપ્રદાયસ્થાપક પૂર્વગામીઓથી
ઊલટી રીતે વલ્લભે દેહદમનને વિરોધ કર્યો, અને એવું
સ્થાપિત કર્યું કે દેહ દમવાને બદલે સન્માનવો જોઈએ.

‘ચૈતન્ય:– એના આગમનકાળે લોકોનો ધર્મ, મહદ્
અંશે ખુલ્લેખુલ્લા દુરાચારમાં પરિણમ્યો હતો. તાંત્રિકોના
વ્યભિચાર–અખાડાઓએ અને નિર્લજજપણે નગ્ન બનાવેલી
સ્ત્રીની પૂજાએ ચૈતન્યનો પુણ્યપ્રકોપ જન્માવ્યો, અને પ્રજાના
શીલ ઉપરના આ ઊંડા ડાઘને દૂર કરવા એની શક્તિને
જાગ્રત કરી. એણે ભાગવતને એક રૂપક તરીકે ઘટાવ્યું, અને
વ્યભિચારને ભાવના વડે દબાવી દેવા વિચાર્યું : એણે ભક્તિ-
રાધા ઉપાસના પ્રબોધી, સખ્ત વનસ્પતિ–આહાર ને મદ્યત્યાગ
પ્રબોધ્યો, પશુબલિનો નિષેધ કર્યો, અને એણે વિધવાના પુનર્લગ્નની 
તરફેણ કરી.

‘નાનકે હિંદુ અને ઇસ્લામ ધર્મનો સમન્વય કર્યો.
ઈસ્લામનું વધતું જતું પરિબળ, કટ્ટર એકોપાસના અને

	આ લખાણ Creative Commons Attribution-ShareAlike License હેઠળ ઉપલબ્ધ છે;

